
Banc Datblygu Cymru

Diweddariad gweithgaredd 
hanner blwyddyn 
2023/24



Diweddariad gweithgaredd hanner blwyddyn 2023/24

Mae effaith ansicrwydd economaidd ar fusnesau Cymru yn parhau i fod yn amlwg. Drwy ein rhwydwaith rhanbarthol o reolwyr cyfrifon, 

rydym yn clywed yn uniongyrchol gan gwsmeriaid am yr amodau heriol. Mae cynlluniau twf i lawer yn arafu wrth i’r gyfradd sylfaenol aros 

ar ei huchaf ers 15 mlynedd, ac mae’r rhai sy’n chwilio am gyllid yn canfod llai o argaeledd gan fenthycwyr prif ffrwd wrth i'r archwaeth am 

risg dynhau.

Ar yr un pryd, mae busnesau hefyd yn wynebu galw cynyddol gan ddefnyddwyr, gweithwyr a buddsoddwyr am gymwysterau gwyrdd 

cadarn. Gan gyflwyno her a chyfleoedd masnachol, mae hwn yn bwnc byw ac esblygol i bob mentergarwr. Rydym wedi ymrwymo i 

drawsnewid teg gan gydnabod ystod o anghenion cwsmeriaid, a byddwn yn parhau i gynnig pecynnau cyllid effeithiol i gefnogi 

gweithredu yn y maes hwn.

Mae ein rôl yn parhau i fod yn gyson. Mae sefydlogrwydd o ran hygyrchedd cyllid, cefnogi mentergarwch a chefnogi arloesedd yn 

hanfodol i hybu twf economaidd. At hynny, byddwn yn parhau i nodi cyfleoedd i Gymru ar lefelau lleol, rhanbarthol a sectoraidd hyd at 

brosiectau buddsoddi ynni cenedlaethol sy’n harneisio’r amgylchedd naturiol.

Rydym yn fanc datblygu sy’n rhoi potensial Cymru wrth galon ein penderfyniadau.

Ein pwrpas yw dod ag uchelgeisiau yn fyw a thanio posibiliadau i bobl, busnesau a chymunedau yng Nghymru. Mae ein cynllun 

gweithredol blynyddol yn canolbwyntio ar gyflawni ein tri amcan strategol a amlinellir yn ein Cynllun Corfforaethol 2022/27 :

- cyflawni cyllid dyled ac ecwiti gydag effaith gymdeithasol

- hybu a hyrwyddo dyfodol gwyrdd yng Nghymru

- rhagoriaeth cyflawni, cwsmer-yn-gyntaf, cynaliadwyedd ariannol

Mae’r ddogfen hon yn rhoi’r wybodaeth ddiweddaraf am ein gweithgarwch ar y pwynt hanner blwyddyn ar gyfer 2023/24.

Trosolwg

https://developmentbank.wales/sites/default/files/2023-12/Corporate%20Plan%20Cymraeg%2022-27%20accessible.pdf

Prif dargedau

Swyddi a gefnogwyd

Beth yw hyn?

Cyfanswm nifer y swyddi a grëwyd ac a gafodd eu diogelu o ganlyniad i’n gweithgaredd buddsoddi.

Sylwebaeth

Mae'r targedau ar gyfer cefnogi swyddi yn cael eu gosod mewn perthynas â'r cymysgedd ariannu mewn 

blwyddyn benodol h.y. mae buddsoddiad o rai cronfeydd yn arwain at fwy o effaith ar swyddi.

Buddsoddid uniongyrchol

Beth yw hyn?

Buddsoddiad o'n cronfeydd busnes ac eiddo. Dyma ein prif darged cyflawni bob blwyddyn a dyma yw’r 

llinell mesur cyflawni ar gyfer y flwyddyn ar draws pob un o'n cronfeydd.

Sylwebaeth

Mae buddsoddiad ar bwynt hanner blwyddyn fwy neu lai yn unol â’r un cyfnod yn 2022/23 a’r targed 

blynyddol. Yn nodweddiadol mae ail hanner y flwyddyn yn gweld lefelau buddsoddi uwch sy’n ganlyniad 

naturiol i’r flwyddyn ariannol a’r broses fuddsoddi hirach sy’n gysylltiedig â thrafodion mwy.

Co-investment

Beth yw hyn?

Mae targedau cyd-fuddsoddi yn cael eu gosod yn erbyn cyflawni ein cronfeydd busnes (nid ydynt yn cynnwys 

gweithgarwch buddsoddi mewn datblygu eiddo). Pwrpas y targed hwn yw sicrhau bod o leiaf yr un faint o’n 

buddsoddiad yn cael ei gyfateb gan fuddsoddiad ar y cyd gan fuddsoddwyr eraill i gynyddu llif cyfalaf preifat 

yng Nghymru.

Sylwebaeth

Mae cyd-fuddsoddiad yn amrywio, yn dibynnu ar y cymysgedd o fargeinion a gwblhawyd mewn unrhyw gyfnod 

penodol ac yn gysylltiedig â’r amgylchedd economaidd allanol. Mae'r sefyllfa bum mlynedd gyffredinol o flaen y 

targed.

Prif dargedau

Nifer y cartrefi a gefnogwyd i gael eu hadeiladu

Beth yw hyn?

Mae hyn yn cipio’r nifer o gartrefi newydd a ddatblygwyd trwy fenthyca o’n cronfa eiddo.

Sylwebaeth

Mae amodau economaidd parhaus wedi cael effaith uniongyrchol ar nifer y cartrefi sy'n cael eu 

hadeiladu fesul safle gyda'r cyfanswm hyfyw yn gostwng yn arbennig o ganlyniad i gynnydd mewn 

costau chwyddiant.

Nifer y busnesau a gefnogwyd

Beth yw hyn?

Y mesur hwn yw y nifer o fusnesau unigryw a gefnogwyd o fewn blwyddyn ariannol.

Sylwebaeth

Mae’r ffigur a adroddwyd ar gyfer nifer y buddsoddiadau a wneir yn nodweddiadol tua 15% 

yn uwch o ganlyniad i fuddsoddiad dilynol.

Sgôr Hyrwyddwr Net a Sgôr Hyrwyddwr Net Gweithwyr

Beth yw hyn?

Sgôr Hyrwyddwr Net yw'r mesur a ddefnyddiwn i olrhain profiad cwsmeriaid yn seiliedig ar eu 

tebygolrwydd o argymell cynnyrch neu wasanaeth. Mae sgôr Hyrwyddwr Net Gweithwyr yn 

cyflawni rôl debyg, gan fesur boddhad ac ymgysylltiad gweithwyr.

Sylwebaeth

Mae'r Banc Datblygu yn parhau i gynnal sgoriau SHN a SGNg cryf.

Uchafbwyntiau gweithgaredd

Amcan

Craidd: Cyflawni dyled ac ecwiti cyllid gydag 
effaith gymdeithasol

Mae’r amcan hwn yn parhau i ganolbwyntio’n glir ar ein 

gweithgarwch craidd o sicrhau cyflenwad parhaus o gyllid 

dyled ac ecwiti i fusnesau Cymru ar gyfer twf economaidd, 

gan greu effaith gymdeithasol gadarnhaol. Rydym yn 

canolbwyntio ar ein dull cyflawni trwy olrhain canlyniadau 

effaith gan gynnwys demograffeg, arloesedd, swyddi o 

ansawdd a buddsoddiadau yn seiliedig ar le.

Yn dod i’r amlwg: Hyrwyddo a hybu dyfodol 
gwyrdd

Yn unol â’n Haddewid Twf Gwyrdd, rydym wedi ymrwymo i 

ddatblygu ein hymagwedd tuag at gynaliadwyedd 

amgylcheddol dros gyfnod ein cynllun 5 mlynedd, gan 

gefnogi uchelgeisiau Sero Net LlC. Rydym yn gwneud hyn 

drwy ddarparu atebion ariannu wedi’u targedu, ymgysylltu 

parhaus â rhanddeiliaid a dylanwadu ar bontio cymesurol at 

ddyfodol gwyrdd ar gyfer y cwsmeriaid rydym yn eu cefnogi.

Gweithredol: Cyflawni rhagoriaeth, 

cwsmer-yn-gyntaf, cynaliadwyedd ariannol

Fel corff cyflawni cyfrifol sy’n buddsoddi arian 

cyhoeddus,rhaid inni sicrhau gwerth am arian. Er mwyn 

cyflawni ein pwrpas a'n cenhadaeth, mae angen i ni sicrhau 

bod ein darpariaeth weithredol a'n cynhyrchion mor 

effeithiol â phosibl. Gwnawn hyn drwy ymgysylltu â 

rhanddeiliaid i ddeall anghenion esblygol busnesau, 

perchnogion tai a’r ecosystem ehangach.

H1 23/24 uchafbwyntiau gweithgaredd

Buddsoddi i gael effaith

Dosbarthwyd y £51m a ddarparwyd yn ystod hanner cyntaf 2023/24 25% yn y gogledd, 16% yn y canolbarth a’r gorllewin a 22% yn y de, gan 

alinio i’r gwasgariad busnes perthnasol ar draws y rhanbarth. O’r buddsoddiad hwn, dywedodd 39% o’r busnesau a gafodd fuddsoddiad fod 

50% neu fwy o’u cyfarwyddwyr/cyfranddeiliaid/perchnogion yn ferched, roedd 54% o’r swyddi a grëwyd rhwng y canolrif a’r cyflog uchel a 

bod 88% o’r buddsoddiad wedi’i wneud y tu allan i Gaerdydd

Anghenion cwsmeriaid

Yn unol ag amserlenni'r AYA, roedd trefniadau llywodraethu newydd y Dyletswydd Defnyddwyr ar gyfer cynhyrchion agored wedi'u 

hymgorffori'n llawn ac yn weithredol ym mis Gorffennaf. Mae'r ddyletswydd wedi'i chynllunio i sicrhau bod cwsmeriaid yn cael cymorth wedi'i 

deilwra, am werth teg mewn ffordd sy'n hawdd ei deall. Er mai dim ond yn uniongyrchol berthnasol i weithgarwch a reoleiddir, rydym wedi 

sicrhau bod yr egwyddorion hyn yn cael eu hystyried ar draws popeth rydym yn ei gyflawni

Egwyddorion ar gyfer Buddsoddi Cyfrifol

Ym mis Ebrill daethom yn llofnodwyr i’r Egwyddorion ar gyfer Buddsoddi Cyfrifol (EBC) a gefnogir gan y Cenhedloedd Unedig, a gydnabyddir 

fel y rhwydwaith byd-eang blaenllaw ar gyfer buddsoddwyr sydd wedi ymrwymo i integreiddio ystyriaethau amgylcheddol, cymdeithasol a 

llywodraethu (ACLl) yn eu harferion a’u polisïau. Mae’r egwyddorion a osodwyd gan BCRh yn cyd-fynd â’n hymrwymiad i ymgorffori ffactorau 

ACLl mewn prosesau buddsoddi, dadansoddi a gwneud penderfyniadau. Ym mis Medi cwblhawyd ein datganiad cyntaf.

Cynhyrchion sero net

Ar hyn o bryd rydym yn gweithredu dau gynllun pwrpasol sy'n cefnogi uchelgeisiau sero net. Mae’r Cymhelliant Cartrefi Gwyrdd a lansiwyd yn 

2022 i gefnogi datblygiadau eiddo carbon isel wedi denu dros £6m o fuddsoddiad hyd yma. Mae’r Cynllun Benthyciadau Busnes Gwyrdd a 

lansiwyd yn gynnar yn 2023 i gefnogi prosiectau effeithlonrwydd ynni busnes wedi tynnu £1.8m i lawr ar draws 10 prosiect hyd yma. 

Proses ymgeisio cwsmeriaid

Estynnwyd ein meini prawf ar gyfer micro-fenthyciadau llwybr cyflym yn 2022/23 i gynnwys benthyciadau o hyd at £50k. Dros y chwe mis 

diwethaf, mae 22% o'n cwsmeriaid wedi elwa o'r broses ymgeisio symlach sy'n cynnig ffurflen gais symlach a gwneud penderfyniadau 

cyflymach ar gyfer busnesau sydd â hanes masnachu 2 flynedd+.

Cyllid Ewropeaidd

Cynyddwyd Cronfa Busnes Cymru o £12 miliwn i gefnogi’r gwaith o gyflawni'r cyllid sy’n weddill gan yr UE er budd Cymru. Mae gan y cyllid 

hwn dargedau daearyddol penodol, gan flaenoriaethu cyllid ym mis Ebrill 2023 ar gyfer Gorllewin Cymru a'r Cymoedd. Drwy dderbyn yr arian 

ychwanegol hwn rydym wedi sicrhau mwy o arian etifeddol i'w ail-fuddsoddi mewn mwy o fusnesau Cymreig.

https://developmentbank.wales/cy/cymhelliant-cartrefi-gwyrdd
https://developmentbank.wales/cy/angen-busnes/cynllun-benthyciadau-busnes-gwyrdd


Manylir ar gynnydd yn erbyn prif dargedau cyflawni pum mlynedd 2022-27 yn y tabl isod.

Addewid Twf Gwyrdd

Cynnydd cryf wedi'i wneud o ran gweithgaredd a arweinir gan faterion wyrdd.

Aelodaeth o’r Partnership for Carbon Accounting Financials ac Egwyddorion Buddsoddi Cyfrifol /  Principles for Responsible Investment a gefnogir gan y Cenhedloedd Unedig 

sy’n cynnwys adrodd ar effaith amgylcheddol, lansio’r Cynllun Benthyciadau Busnes Gwyrdd a’r Cymhelliant Cartrefi Gwyrdd a ffocws mewnol parhaus ar strategaeth 

gynaliadwyedd sydd wrthi’n cael ei datblygu i’w chyhoeddi erbyn diwedd y flwyddyn.

Prif dargedau pum mlynedd

Buddsoddiad uniongyrchol £650m £173m £175m 101%

Cyd-fuddsoddiad 1:1 1:1 1:1.14 114%

Swyddi a gefnogir 20,000+ 5552 6412 115%

Busnesau a gefnogir 2,200+ 688 639 93%

Cefnogir adeiladu tai 1,900 536 251 47%

SHN Gweithwyr 60 60 65 108%

SHN cwsmer 60 60 84 140%

Targed pum mlynedd Targed (Medi 23) Gwirioneddol +/- %



Diweddariad gweithgaredd hanner blwyddyn 2023/24
Astudiaethau achos

Frog Bikes

Pont-y-pŵl, De Dwyrain Cymru

Benthyciad busnes gwyrdd

Gwneuthurwr beiciau plant

Cynhyrchu beiciau gyda alwminiwm 

wedi’i ailgylchu i leihau ôl troed carbon

Wisgi Cymraeg Penderyn 

Penderyn, Gorllewin Cymru

Cyfalaf twf

Cynhyrchydd wisgi sy’n cael ei werthu 

ledled y byd

Buddsoddiad i help lansio eu canolfan 

ymwelwyr newydd

Astudiaethau achos

Reel Labels 

Pont-y-pŵl, De Dwyrain Cymru

Cyfalaf Amyneddgar

Arbenigwyr argraffwyr labeli

Benthyciad dilynol i brynu offer a 

chefnogi twf hir dymor

MKR Property Developments Ltd 

Merthyr Tudful, De-ddwyrain Cymru

Benthyciad eiddo masnachol

Datblygwr eiddo masnachol 

Parc busnes o 14 o unedau ffatri modern ar 

safle tir llwyd segur y tu allan i Ferthyr

